
Giriş
Dövlət özünün sosial-iqtisadi vəzifələrini yerinə yetirmək üçün, dövlətin pul kisəsi hesab olunan dövlət büdcəsinə toplanmış vəsaitdən istifadə edir. Bu vəsait, əsasən, hüquqi və fiziki şəxslərdən toplanmış vergilər hesabına cəmləşir. Vergi dedikdə, dövlət tərəfindən müəssisə (firma), təşkilat, vətəndaş və digər şəxslərdən tutulan məcburi ödəmələr nəzərdə tutulur.
A.Lafferə görə, vergilərin ixtisarı milli istehsalın və gəlirin artmasına səbəb olur, öz növbəsində büdcəyə vergi toplanmasını azaltmır və büdcə kəsirinə səbəb olmur, daha az vergi dərəcəsi vergi bazasını genişləndirmək hesabına büdcəyə daxil olmaların artmasını təmin edir.
Vergi endirimi iqtisadi fəaliyyətləri artıracaqdır.Vergilərin həddindən artıq artması istehsal etmə həvəsini aşağı salacaq,istehsal və gəlir düşəcək,nəticədə toplam dövlət gəlirləri artmalı olduğu halda azalacaqdır.Bu vəziyyət vergi gəlirləri ilə vergi dərəcələri arasındakı münasibəti göstərən Laffer əyrisi ilə izlənilə bilər.Nisbi olaraq aşağı dərəcələrdəki vergi daha çox vergi gəliri təmin edərkən,bəlli bir nöqtədən sonra vergi dərəcələrindəki əlavə artışlar vergi tutulan iqtisadi fəaliyyət həcimini,vergi gəlirlərini düşürəcək ölçüdə daraldır.
Əsas hissə
Laffer əyrisi “Təklif iqtisadiyyat”ın fikirlərini izah etmək üçün vacib anlayışlardan biridir.Laffer  əyrisi insanların vergi sonrası gəlirləri artarsa daha çox çalışacaqları,ya da sahibkarların vergi sonrası qazancları artarsa daha çox yatırım edəcəkləri fərziyyəsinə əsaslanır.Bu fərziyyə doğru qəbul edilərsə vergi dərəcələrinin azaldılması vergi gəlirlərini artıracaqdır.
Vergi dərəcələrini azaltmaqla bir tərəfdən dövlət gəlirini artırmaq,digər tərəfdən də insanların işləməyə qarşı duyduqları istəksizliyi azaldaraq daha çox işləməyə təşviq etmək olar.Ancaq burada mütləq anlamda bir səbəb-nəticə münasibəti axtarmaq aldadıcı ola bilər.Laffer əyrisində mövzu vergi endirimlərinin əhalidə oyandırdığı psixoloji havadır.ABŞ-da Lafferin köməyi  ilə vergilərin endirilməsi sahibkarların həyacanını,xəyal gücünü və istehsalçı çalışmalarının yenidən aktivləşməsini təmin  etmiş və bu böhrandan çıxmaq üçün bir vasitə olmuşdur.Vergi azaldılmalarının qismən olaraq yerinə ümumi olmağı üstünlük təşkil etməkdədir.

Laffer Əyrisinin araşdırılmasından çıxarılan nəticə:
· Laffer Əyrisinə görə ortalama vergi dərəcəsi %0 olduğu halda heç vergi gəliri yoxdur. %0*R=0
· Vergi dərəcəsinin %100 olduğu hallarda insanlar heç nə istehsal etməz və heç bir gəlir olmaz.Çünki heç kimsə sadəcə vergi ödəmək üçün çalışmayacaq. R=0
· t vergi dərəcəsində vergi gəlirləri ən yüksək nöqtəyə çıxacaq.M nöqtəsi vergi gəlirlərinin müksimum olduğu vergi dərəcəsini göstərir.
· M1 nöqtəsi yerinə M2 nöqtəsinə üstünlük verilməlidir.Çünki M1 nöqtəsində daha aşağı vergi dərəcəsi (t1) ilə eyni miqdarda vergi gəliri əldə edilir(t1>t2).Mt xəttinin sağındakı hissə  optimalın altında vergi gəliri təmin edən bir halı göstərir.Çünki bu hissədə çox yüksək bir vergi dərəcəsi tətbiqinə qarşı Mt xəttinin solundan çox aşağı bir vergi dərəcəsinin tətbiq olunduğu hissədə vergi gəlirinə bərabər bir vergi toplanıla bilinir.
%100 ilə %0 arasındakı əvvəlcədən bilinməsi mümkün olmayan bir vergi dərəcəsi vergi gəlirinin ən yüksək səviyyəyə çıxaracaqdır.Mümkün olan ən aşağı vergi dərəcəsi il ən yüksək vergi gəlirinin əldə edildiyi M nöqtəsi “vergi optimumunu” göstərir.Vergi optimumu vergi gəlirinin aşağı düşməyə başladığı nöqtədir.Mt  xəttinin sağındakı ştrixlənmiş hissə “Laffer təsirini” göstərir.Laffer Əyrisi üzərində hər zaman eyni miqdarda vergi təmin edəcək iki vergi dərəcəsi olur.Ancaq Laffer  Əyrisinin ən zəyif tərəfi,hansı vergi dərəcəsinin vergi gəliri baxımından optimum gəliri təmin edəcəyini göstərməməsidir.Digər bir qeyri-müəyyənlik nöqtəsi də vergi elastikliyin ölçülməsində qarşıya çıxan çətinlikdir.Artan işlərdən və ya investisiyadan əldə edilən vergi gəliri,aşağı vergi dərəcəsinin təsirini ortadan qaldıracaq ölçüdə olmaya bilər.Qaldı ki,insanların bir qismi vergi sonrası gəlirləri artdığı zaman daha az çalışa bilər və ya daha az investisiya qoya bilər.
Nəticə
Vergi endirimlərinin iqtisadi proseslər üzərindəki qarşılıqlı təsir zənciri bu şəkildə işləyir:
· Gəlir vergisində ediləcək bir endirim, işçilərin qənaət istəyini artırır. Qənaət artımı faiz dərəcələrini aşağı salaraq, sərmayələrin artmasına səbəb olur.
· Qurumlar vergisində ediləcək bir endirim, qurum mənfəətlərini və dolayısilə müəssisələrin qənaət etmək imkanlarını genişləndirəcək.
· Şəxs və quruluşların (struktur) qənaətlərinin artması, borclanma tələblərini azaldır. Bu da faiz dərəcələrini aşağı düşürür. Faiz dərəcələrinin düşməsi də sərmayə malları tələbatını artırır.
· Sərmayə/ÜDM dərəcəsinin yüksəlməsi məhsuldarlığı artırır. 
· Gəlir vergisi dərəcələrinin azaldılması, iş gücünün çalışma istəyini xəbərdar edərək əmək təminatının artmasını təmin edir. 
· İstehsal imkanının genişlənməsi, təminat yetərsizliyindən yaranan inflyasionist basqılarını azaldaraq, inflyasiya dərəcəsini aşağı salır.
· İstehsalın artması, mal ixracını da artıraraq ödəmələr balansının düzəlməsini və milli valyutanın dəyər qazanmasına şərait yaradır.
·  Gəlir vergisi dərəcələrinin aşağı olması, kütləvi müqavilələrdə yüksək maaş artımı istəklərini məhdudlaşdırar. Çünki, vergi dərəcələrinin düşməsi ilə işçinin əlinə daha yüksək xərclənəcək gəlir keçəcəkdir. Bu da qiymət artımını tormozlayacaqdır.
· İnflyasiya sürətinin azalması öncə gəliri sonra da istehlak, istehsal və məşğulluğu artırır. İnflyasiyanın düşməsi faiz dərəcələrini aşağı salaraq sərmayələri təşviq edir.
Vergilərdə yüksək dərəcədə bir azalmanın nəticəsində ortaya çıxan büdcə kəsri,A.Lafferin “Laffer Əyrisi”ndə ortaya qoyulan inkişaf səbəbi ilə narahatlıq yaradacaq bir nəticə doğurmaz.Çünki Lafferə görə vergi endirimlərinə görə dövlət gəlirlərində ortaya çıxan azalma,vergi endirimlərinin iqtisadiyyatda meydana gətirəcəyi canlanma ilə daha çox vergi gəliri əldə edilməsiylə təlafi ediləcəkdir.Qısa müddətdə vergi endirimlərinin yol açacağı büdcə kəsrlərini dövlət xərclərini qısaraq qarşısını almaq mümkündür.Ancaq dövlət xərclərini maliyyələşdirən mənbələr azaldığında dövlət də etməkdə olduğu vəzifləri eyni anda azaltma imkanına sahib ola bilməlidir.Strateji baxımdan önəmli hərbi xərclər,qoyuluşu davam edən böyük investisiyalar və imtina edilməz idarəetmə xərclərinin azaldılmasının mümkün olmaması cavabı çətin bir sual ortaya qoyur.Ancaq dövlət xərclərini daha çox azaldılmasının mümkün olmadığı belə vəziyyətlərdə büdcə kəsrlərini qarşılamaq üçün dövlət borclanmalı olur.Bu da məcburi olaraq yüksək faiz siyasətini ortaya çıxarır.

